
Araba potso e le ’ngoe ea thapholiso. U tšoanela ho amahanya karabo ea hau le bonyane lingoloa
tse peli tsa karolo ea boraro tseo u ithutileng tsona, ’me u bapise lingoloa tseo u ipapisitse le potso.
Likarabo tse sa ipapisang le bonyane manollo ea lingoloa tse peli tsa karolo ea boraro ha li na ho
fumana linepo tse ngata.

Tšoantšiso

1. Ke ka mokhoa o joang le hona hofihlela hakae lingoli tsa tšoantšiso li re bopelang baphetoa-tšehisi 
lingoloeng tsa tsona. Araba potso ena ka ho bapisa bonyane litšoantšiso tse peli tseo u ithutileng tsona.

2. “Sepheo sa tšoantšiso ha se feela ho thabisa; e lokela hore e u susumeletse ho etsa ho hong esita 
le ho u hlabolla.” Bapisa le ho manolla mekhoa e sebelisitsoeng ke bonyane lingoli tse peli tsa 
tšoantšiso tse e sebelisitseng ho thabisa, ho susumetsa esita le ho hlabolla babohi.

3. Sehlohlolo ke khubu ea tšoantšiso. U ipapisitse le bonyane lingoli tsa tšoantšiso tse peli tseo u 
ithutileng tsona, bapisa hore na li re bopetse sehlohlolo joang le hore na li atlehile hakae.

Pale

4. Bapisa hore na ke ha joang tšebeliso ea maikutlo a sengoli bonyane lingoloeng tse peli tsa pale 
tseo u ithutileng tsona ebileng le tšusumetso e matla kutloisisong kapa manollong ea hao ea 
lingoloa tse joalo.

5. Lingoli tsa lingoloa tsa boiqapelo ha se kamehla li ngolang litaba ho ea ka tlhahlamano ea tsona. 
Bonyane lingoloeng tse peli tseo u ithutileng tsona manolla bohlokoa ba ho pheta litaba li sa latelle 
tlhahlamano ea tsona.

6. Bapisa bonyane lingoli tse peli boithutong ba hao hore na li sebelisitse popeho ea lingoloa tsa 
tsona joang ho haha khohlano/tsitsipano kahare ho tsona.

Lithothokiso le lithoko

7. “Esita le thothokiso e sebelisang puo e tloaelehileng e ka ama maikutlo a motho.” U ipapisitse le 
lithothokiso tsa lithothokisi tse peli boithutong ba hao, manolla bonnete ba polelo ena.

8. Bapisa bonyane lingoli tse peli boithutong ba hao hore na li kenyelelitse hakae lintlha tse amang 
ho phetoa ha litaba bothothokising ba tsona le hore na li atlehile ho fihlella litebello tsa tsona.

9. Bothothokisi bo leka ho beha pooaneng bophelo ba liketsahalo tsa letsatsi ka leng ka ho li hlahisa 
bocha le ka litsela tse sa tloaelehang. U ipapisitse le lingoloa tsa bonyane lithothokisi tse peli tseo 
u ithutileng tsona, bapisa le hona ho manolla hore na sena se fihletsoe joang.

Lipale-khutšoe le litšomo

10. Lipale-khutšoe tse ling li na le poloto e topileng ha tse ling li se na eona. Bapisa hore na ke ha 
joang bonyane lingoling tse peli tseo u ithutileng tsona li sebelisitseng poloto le hore na li atlehile 
hakae tšebelisong ea eona. 

11. U sebelisa e le mehlala bonyane lingoloa tse peli tseo u ithutileng tsona, manolla hore na lingoli li 
hlahisa joang semelo sa baphetoa ka mathata a renang kahare ho maikutlo a bona.  

12. U ipapisitse le bonyane lingoloa tse peli tseo u ithutileng tsona manolla hore na tšebeliso ea 
baphetoa bao e seng batho joaloka liphoofolo, lintho tse sa pheleng, lintho tse nang le matla a 
feteletseng etc e ka ba bohlokoa hakae pale-khutšoeng. 

